
TAL-PIETA`

MINUTI

Is-seba’ Legislatura - SEDUTA Nru. 12

Il-Hamis, 30 ta’ Jannar, 2014

Il-Kunsill Lokali ta’ Tal-Pieta` ltaqa'  fl-Ufficcju tieghu, 11, Il-Pellikan,  Triq K. Mifsud, 
Tal-Pieta` fil-5.15 p.m.

Is-Sindku, is-Sur Keith Tanti ippresieda.

PREZENTI

Kienu  prezenti  s-Sindku  Keith  Tanti,  il-Vici  Sindku  Josephine  Fabri  u  l-Kunsillieri 
Annhelica Agius u Anthony Camilleri.

Il-Kunsillier Josef Fitzpatrick informa li kien xoghol u ghalhekk gie skuzat.

TALBA

Is-Sindku, is-Sur Keith Tanti qal it-talba.



MINUTI

Il-minuti tas-Seduta Nru. 11 li saret nhar il-Hamis, 12 ta’ Dicembru, 2013, kienu approvati.

HWEJJEG LI JIRRIZULTAW MILL-MINUTI

Possibilta` ta’ gemellagg ma’ Uggiate Trevano
Is-Sindku nforma lill-Kunsill li l-vizita li saret f’Uggiate Trevano kienet pozittiva mmens 
u jidher li mexjin biex isir gemellagg ma’ dan il-post.  Il-hsieb huwa li issa delegazzjoni 
minn dan il-post tigi Malta.

Is-Sindku qal li min jattendi ghal dawn il-laqghat barra mill-pajjiz huwa intitolat ghal 
subsistance allowance.  Huwa qal li kien qed jirrinunzja li jiehu dan l-allowance.

Rapport dwar Triq ix-Xatt
Is-Sindku nforma li kien sar ir-rapport dwar l-istat ta’ Triq ix-Xatt, liema rapport gie 
mghoddi lil TM ghal kull azzjoni li jidrilha li ghandha tiehu.  Din hija triq arterjali u 
ghalhekk responsabbilta` ta’ TM.

IL-LAQGHA TAL-LOKALITA`

Kien hemm qbil li l-laqgha tal-lokalita` issir nhar it-13 ta’ Frar fil-5.30pm fl-ufficcju tal-
Kunsill.

KORRISPONDENZA

• Dwar talba ghal parkegg riservat ghal persuna b’dizabilita` li joqghod ‘Maryanne 
Flts’, Flt 3, Triq l-Isptar, il-Kunsill ippropona fil-pozittiv lil TM li dan ghandu jsir;

MISTOQSIJIET

Ma kienx hemm mistoqsijiet xi jsiru.

KOMUNIKAZZJONI TAS-SINDKU

Kera tal-boathouse
Is-Sindku informa li l-operaturi ta’ Vetri waqghu lura fil-hlas tal-kera.  Ghalhekk kien 
hemm qbil li tinkiteb ittra dwar dan lid-Diretturi.



Bus Lane fi Triq ix-Xatt
Is-Sindku qal li qabel dahal fil-kariga ta’ Sindku, kien ra l-fuljetti, schedule of payments, 
minuti u affarijiet ohra sabiex ikun jaf kif miexi l-Kunsill.  L-issue tal-Bus Lane fi Triq 
ix-Xatt kienet l-aktar wahda li dejqitu.  Dan ghaliex meta kienu qed isiru l-laqghat mar-
residenti, dawn irrezistewha u l-Kunsill gibed it-triq tan-nies.  Sussegwentament dawn 
kienu gew infurmati li l-Bus Lane kien jidher li mhux ser issir.

Ricentament, is-Sindku qal li rega’ gie mistoqsi minn xi residenti jekk hux veru li l-bus 
lane ser issir.  Ghalhekk huwa talab laqgha ma’ TM sabiex jigi spjegat hux veru li l-Bus 
Lane ser issir.  Saret din il-laqgha u TM ikkonfermaw li l-progett tal-Bus Lane qatt ma 
seta’ jieqaf.  Il-Perit Audrey Testaferrata de Noto qalet li f’Settembru ta’ l-2012 kien gie 
ffirmat grant ma’ l-EU dwar progett li l-Bus Lane kien jaghmel parti minnu.  Ghalhekk 
jekk ma jsirx dan il-progett, jintilfu l-fondi kollha relatati.  Ghalhekk kellu johrog dan il-
fuljett sabiex jispjega lin-nies dak li gara.  Huwa qal li l-fuljett kellu johrog wara li jkun 
informa b’dan lill-Kunsill, izda l-gimgha ta’ qabel kienet thassret il-laqgha.

Il-Kunsillier Camilleri qal li jekk il-Kunsill dahaq bir-residenti, haddiehor kien dahaq bil-
Kunsill.

Il-Kunsillier Agius qalet li f’dak il-perjodu li l-Kunsill kien qed jinforma lin-nies li l-Bus 
Lane mhux ser issir, kien qed jinghad min-nies li l-kandidat Claudio Grech kien qed jghid 
li l-progett tal-Bus Lane se jkompli ghaddej.

Is-Sindku kkonkluda li wara konsultazzjoni li saret ma’ TM, inbidlu l-pjanti proposti u s-
sigurta’ tan-nies kif ukoll il-parkegg se jkun ahjar.

APPROVAZZJONI TAL-HLASIJIET FIX-SCHEDULE OF PAYMENTS

Is-Sindku, ssekondat mill-Vici Sindku, ressaq mozzjoni sabiex jigi approvat il-hlas tal-
pagamenti li huma mnizzla fuq ix-Schedule of Payments Nru. 12.  Il-mozzjoni ghaddiet 
nem.con.

TMIEM

Fis-5.45pm intemmet is-Seduta.  Kien hemm qbil li s-seduta li jmiss tkun nhar il-Hamis, 
13 ta’ Frar, 2014, fil-5.00pm.

Simon Cauchi
Segretarju Ezekuttiv

Konfermati:

Keith Tanti
Sindku


